
'டப்பாங்கூத்தில் திருப்தி அடையாமல், பாத்திரங்களைப் புரட்டிப் பார்த்தாள். திடீரென்று ஒரு சந்தேகம். மேகலாவின் ஆடைகளை களையச் சொல்லலாமா என்று. அவளின் முன்புறத்தையும், பின்புறத்தையும் பார்த்தாள். மேகலாவின் மார்பகத்தின் மேல் பகுதியை, தட்டிக்கூடப் பார்த்தாள். மேலா, அவள் கையைத் தட்டிவிட்டு, அக்கினிப் பார்வையை வீசினாள். இன்ஸ்பெக்டரம்மாவின் பார்வை, அதில் பஸ்பமாகியது.

அளிஸ்டெண்ட் டைரக்டர், தலையில் கை வைத்தார். ஒரு இன்ஸ்பெக்டர், ஸ்டெனோ பெண்ணோடு கொல்லைப்புறம் போனார். பூச்செடிகளின் அடிவாரங்களை காலால் இடறினார். மண் குவியலை சிதைத்தார். குப்பைக் கூடையைக் கொட்டிப் பார்த்துவிட்டு, குப்பையாகத் திரும்பி விட்டார்.

இரண்டுமணி நேரத்தில், படுக்கையறை பாழறையாகியது. சின்ன அறைக்குள் புத்தகங்கள் வக்கரித்துக் கிடந்தன. முன்னறையில், டி.வி. ஸெட் மல்லாந்து கிடந்தது. ஸ்டெனோ பெண் இரண்டு காகிதப் படிமங்களை, உதவி டைரக்டரிடம் நீட்டினாள். அவரோ, பேராசிரியரை மரியாதையாய் பார்த்தபடியே, படிமங்களை வாங்கினார். அவற்றில், என்னவெல்லாமோ எழுதி முடித்தார். பிறகு, எழுந்து சாய்வு நாற்காலி யில் சாய்ந்து கிடந்த பேராசிரியர் முன்னால், மாணவத்தனமாக நின்று, எழுதியதை நீட்டப் போனபோது, இன்ஸ்பெக்டரம்மா, வெளியே பச்சை மண் தெரிய நின்ற வாழைக்கன்றைப் பார்த்து அதைத் தோண்டிப் பார்க்கலாமா ஸார் என்றாள். உடனே அவர், ஷட் அப் என்றார்.

உதவி டைரக்டர் நீட்டிய காகிதத்தை வாங்கியபடியே, பேராசிரியர் விபரம் புரியாமல் கேட்டார்: "என்ன இது? "பஞ்ச நமா. ஒங்க வீட்ல சோதனை போட்ட விவரப் பட்டியல். இதைப் பத்திரமாய் வச்சுக்கங்க ஸார். வீ ஆர் வெரி ஸாரி ஸார். ஒங்களுக்கு வேண்டாத பெரிய மனுசங்களோட சின்னத்தனமான வேலையால, நாங்க, எங்கள் கடமையைச் செய்யுறதுக்காக சின்னதாய் போயிட்டோம் மன்னிக்கனும் ஸார்:

பேராசிரியர், வாங்கியதைப் படித்தார். சட்டவிரோதமானது எதுவும் இல்லை என்று அந்தக் காகிதம் அறிவுறுத்தியது.

அசிஸ்டெண்ட் டைரக்டர் குழைந்தார்: "அப்போ நாங்க வரட்டுமா? ஸார் ஸார் ஒங்களை மாதிரி எல்லோரும் இருந்தால், நாடு எப்போவோ உருப்பட்டிருக்கும். வாரோம்

ឆាឆៅ."

		 இப்பக்கம் கடைசியாக 1 பெப்பிரவரி 2018, 06:37 மணிக்குத் தொகுக்கப்பட்டது.

